
 

ᑐᓂᔭᐅᓂᐅᔪᖅ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑲᑎᒪᓂᖓ – ᔫᓂ 24, 2026 
 

ᑖᔅᓱᒧᖓ  
 

ᑐᑭᓯᒋᐊᕈᑎ: X ᐃᒪᓐᓈᖅᑑᑏᑦ:  ᐃᓱᒪᓕᐅᕈᑎ: 
 

ᐱᓇᐃᓗᑕᖅ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) – ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ (FM) 

ᐊᐅᓚᓂᖏᓐᓄᑦ ᑐᑭᓯᒋᐊᕈᑏᑦ  

 

ᐳᐃᔩᑦ:  

 

1. ᕿᓚᓗᒐᖏᑦ: ᓴᓂᑭᓗᐊᖅ ᕿᑭᖅᑕᐃᑦ – ᑲᓇᓐᓇᖓᓂ ᑕᓯᐅᔭᖅᔪᐊᖅ (BEL-EHB)  

• 2025−ᒥᑦ, 424 ᐊᒻᒪ 35 ᕿᓚᓗᒐᐃᑦ (ᐃᓘᓐᓇᑎ ᕿᓚᓗᒐᖏᑦ ᑲᑎᓐᖓᔪᑦ) 

ᕿᓚᓗᒐᖅᑕᐅᓚᐅᖅᑐᑦ ᓄᓇᕕᒃᒥᑦ ᐊᒻᒪ ᓴᓂᑭᓗᐊᕐᒥ ᐊᖑᓇᓱᑦᑎᓄᑦ, ᑐᖏᓕᕇᓐᓂᖃᖅᑐᑎᑦ. 

ᑖᓐᓇ ᑭᒡᒐᖅᑐᐃᔪᖅ 118 ᐊᒻᒪ 20 ᕿᓚᓗᒐᐃᑦ ᐅᕙᓐᖓᑦ BEL-EHB ᕿᓚᓗᒐᖏᓐᓂᑦ.  

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑏᑦ ᐊᒻᒪ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᐃᖅᑲᓇᐃᔭᖅᑏᑦ ᓴᓂᑭᓗᐊᕐᒨᓚᐅᖅᑐᑦ ᒫᑦᓯ ᑲᑎᒪᖃᑎᒋᓪᓗᒋᑦ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ ᐊᒻᒪ ᑐᓂᓯᓪᓗᑎ ᖃᓄᐃᓐᓂᕆᔭᖏᓐᓂ 2025 BEL-EHB ᕿᓚᓗᒐᖏᓐᓂ 

ᖃᐅᔨᓴᓂᕐᒧᑦ (ᑐᓂᔭᐅᔪᑦ ᐅᑯᓄᖓ NWMB ᕕᕝᕗᐊᕆᒥ 2026). 

• ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᑎᑎᕋᕐᕕᖓ (CSAS) ᐊᕕᑦᑐᖅᓯᒪᔪᒧᑦ 

ᕿᒥᕐᕈᖃᑎᒌᑦᑐᑎ ᒫᑦᓯ 2026 ᑐᑭᓯᒋᐊᕈᑎᖃᖅᑎᑎᓪᓗᑎ ᓄᑖᖑᓛᖏᓐᓂ ᕿᓚᓗᒐᖏᓐᓂ 

ᖃᐅᔨᓴᓂᕐᒧᑦ ᑐᓐᖓᓂᖃᖅᑐᑦ 2025 ᕿᓚᓗᒐᖅᑕᐅᔪᑦ ᖁᕝᕙᓯᓐᓂᖏᓐᓂ, ᐊᒻᒪ 

ᐋᖅᑭᒋᐊᖅᑐᒋᑦ ᑐᑭᓯᓯᒪᔭᕗᑦ ᑐᑭᓯᒋᐊᕈᑎᓂᑦ ᐊᑕᐅᑦᑎᑰᖅᑐᓂᑦ ᓇᒧᖓᖃᑦᑕᕐᓂᖏᓐᓄᑦ 

ᐊᔾᔨᒌᖏᑦᑐᓂᑦ ᓇᒦᓐᓂᖏᓐᓄᑦ ᓇᒧᖓᖃᑦᑕᕐᓂᖏᓐᓄᑦ ᐊᔾᔨᒌᖏᑦᑐᓂᑦ ᐊᕐᕌᒍ ᐃᓗᐊᓂ, 

ᖃᓄᐃᓐᓂᕆᔭᖏᑦ ᓂᕆᐅᒋᔭᐅᔪᑦ ᑐᓂᔭᐅᓂᐊᖅᑐᑎ ᐊᐅᔭᖓᓂ 2026,  

• ᓄᓇᕕᒃᒥᑦ ᕿᓚᓗᒐᕐᓂᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᖅ ᐃᓱᓕᕝᕕᔅᓴᖃᖅᑐᖅ ᔮᓐᓄᐊᕆ 31, 

2027. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᕌᕐᓂᖃᖅᑐᑦ ᐊᐅᓚᑦᑎᖃᑎᒌᒌᑦᑐᑦ ᐅᕙᓐᖓᑦ ᓄᓇᕕᒃ 

ᐊᒻᒪ ᓄᓇᕗᑦ ᑲᑎᑦᑎᓪᓗᒋᑦ ᐅᖃᐅᓯᖃᕐᓗᑎ ᐊᐅᓚᑦᑎᓂᕐᒧᑦ ᑲᑐᑎᔭᐅᔪᓂᑦ ᕿᓚᓗᒐᕐᓂᑦ. 

 

2. ᑑᒑᓖᑦ 

• ᑲᑎᑦᑐᒋᑦ ᑐᓴᖅᑎᑦᑎᒍᑕᐅᓯᒪᔪᑦ ᓄᓈᖅᑕᐅᔪᑦ ᑑᒑᓕᓐᓄᑦ ᐊᐅᓚᑦᑎᕕᒋᔭᐅᔪᒥᑦ ᐅᕙᓂ 

2025/2026 ᑑᒑᓕᒐᓱᐊᓂᕐᒧᑦ ᐅᑯᐊᖑᓚᐅᖅᑐᑦ: ᔫᓐᔅ ᐃᒪᖓ 9, ᓯᒥᑦ ᐃᒪᖓ 0, 

ᐅᐊᓐᓇᖓᓂ ᑕᓯᐅᔭᖅᔪᐊᖅ 202, ᑰᒐᓈᕐᔫᑉ ᕿᑭᖅᑕᖓ 45, ᑲᓇᓐᓇᖓᓂ ᕿᑭᖅᑖᓗᒃ 70, 

ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ 194, ᐊᒻᒪ ᖃᐅᕐᓇᖅ 215.  

• ᐊᕐᕌᒍᑕᒫᑦ ᐃᓄᑦᑎᒍᑦ ᓄᓇᕗᒻᒥ ᐊᐃᕕᕐᓄᑦ ᑲᑎᒪᔨᕋᓛᑦ ᑲᑎᒪᓚᐅᖅᑐᑦ ᐃᖃᓗᓐᓂ, ᓄᓇᕗᑦ 

ᕕᕝᕗᐊᕆᒥ 10-11, 2026. ᑕᒪᑐᒪᓂ ᐊᕐᕌᒍᒥ, ᑭᒡᒐᖅᑐᐃᔩᑦ ᐃᒪᕐᒥᐅᑕᓕᕆᔨᒃᑯᓐᓂ ᑲᓇᑕᒥ 

ᖃᐅᔨᓴᖅᑏᑦ ᐊᒻᒪ ᓴᐳᒻᒥᑦᑎᓂᕐᒧᑦ ᑐᓂᓯᓚᐅᖅᑐᑦ ᑐᑭᓯᒋᐊᕈᑎᓂᑦ ᑲᑎᒪᔨᕋᓛᓄᑦ. ᑲᑎᒪᓂᐅᔪᖅ 

ᐱᓕᕆᓂᖃᑦᑎᐊᓚᐅᖅᑐᖅ, ᐊᒻᒪ ᑲᑎᒪᔨᕋᓛᑦ ᓇᓗᓇᐃᖅᓯᒪᖏᑦᑐᓂ ᐸᕐᓇᐃᓚᐅᖅᑐᑦ 

ᑐᓂᓯᓗᑎ ᑐᔅᓯᕋᐅᒻᒥᑦ ᐃᓱᒪᓕᐅᓂᕐᒧᑦ ᐅᑯᓄᖓ NWMB ᓅᕖᐱᕆᒥ ᑲᑎᒪᓂᖓᓄᑦ 

ᐊᓯᔾᔨᕐᓗᒍ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᖅ ᓴᓐᓂᕈᑎᐅᑉ ᐃᒪᖓᓂ ᓄᓇᓕᓐᓄᑦ 2027-2028 

ᐊᕐᕌᒍᖓᓂ. ᑖᒃᑯᐊ ᑎᑎᕋᕆᐊᓐᖓᖅᑕᐅᓯᒪᔪᑦ ᐊᑐᖅᑕᐅᔪᖅ ᐱᖃᓯᐅᔾᔨᒐᔭᖅᑐᖅ 

ᑐᓂᐅᖅᑲᖅᑕᐅᓂᖏᓐᓄᑦ ᐊᕐᕌᒍᓕᒫᒧᑦ ᐊᒻᒪ ᐊᐅᓪᓛᖅᑕᐅᔪᓐᓇᖅᑐᑦ ᓂᕕᖓᑖᑦ ᓄᓇᓕᓐᓄᑦ 



 

ᐊᒻᒪ ᐊᑐᕐᓗᑎ ᓯᕗᓂᐊᒍᑦ ᐊᕐᕌᒍᖓᓂ ᖃᐅᔨᓴᓂᕐᒧᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ 

ᓇᓗᓇᐃᖅᑕᐅᓗᑎ ᐊᑐᖅᑕᐅᓂᖏᑦ ᐊᑐᓂ ᕿᓚᓗᒐᒡᒍᑏᑦ. 

• ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᑎᑎᕋᕐᕕᖓ (CSAS) ᐊᕕᑦᑐᖅᓯᒪᔪᒧᑦ 

ᕿᒥᕐᕈᖃᑎᒌᓐᓂᕐᒧᑦ ᑲᑎᒪᓂᖃᓚᐅᖅᑐᑦ ᒫᑦᓯ 2026 ᕿᒥᕐᕈᓪᓗᑎ ᒪᕐᕉᒃ ᑑᒑᓖᑦ ᐅᖃᐅᓯᐅᔪᑦ: 

o ᓯᕗᓪᓕᖅᐹᑦ ᕿᒥᕐᕈᔭᐅᓯᒪᔪᑦ ᐅᓪᓗᒥᒨᖓᓕᖅᑎᑕᐅᓯᒪᔪᑦ ᕿᓚᓗᒐᒡᒍᑎᖏᑦ 

ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᓯᒪᔪᑦ ᐅᕙᓐᖓᑦ 2023 ᖁᑦᑎᑦᑐᒥ 

ᐅᑭᐅᑕᖅᑐᒥᕿᓚᓗᒐᕐᓂᑦ ᖃᐅᔨᓴᕐᓂᖅ. ᓴᖅᑭᖅᑎᑕᐅᔪᑦ ᐱᖃᓯᐅᔾᔨᓛᖅᑐᑦ 

ᐅᓪᓗᒥᒨᖓᓕᖅᑎᑕᐅᓯᒪᔪᑦ ᐊᒥᓲᓂᖏᓐᓄᑦ ᑎᓴᒪᓄᑦ ᓴᓐᓂᕈᑎᐅᑉᐃᒪᖓᓂ 

ᑑᒑᓕᒡᒍᑎᓄᑦ, ᐊᒻᒪᓗᑦᑕᐅᖅ ᐃᓱᒪᒋᔭᐅᔪᓂᑦ ᔫᓐᔅ ᐃᒪᖓ ᐊᒻᒪ ᓯᒥᑦ ᐃᒪᖓᓂ 

ᑑᒑᓕᖏᑦ.  

o ᑐᖏᓕᖓᓂ ᕿᒥᕐᕈᔭᐅᓯᒪᔪᑦ ᐅᓪᓗᒥᒨᖓᓕᖅᑎᑕᐅᓯᒪᔪᑦ ᐊᒥᓲᓂᖏᓐᓄᑦ, 

ᐊᑦᑎᓐᓂᕆᐊᖅᓯᒪᔪᓐᓇᖅᑐᑦ ᐊᒻᒪ ᑭᒡᓕᖃᖅᑎᑕᐅᔪᑦ ᓇᓗᓇᐃᕈᑎᖏᑦ 

ᑎᑎᕋᖅᓯᒪᓂᖏᑦ (LRP) ᐅᐊᓐᓇᖓᓂ ᑕᓯᐅᔭᖅᔪᐊᖅ ᑑᒑᓖᑦ. LRP ᓇᓗᓇᐃᖅᓯᔪᖅ 

ᑭᓪᓕᖓᓂ ᐅᑯᓂᖓ ᖃᐅᔨᒪᓇᓱᐊᓂᐃᕐᒧᑦ ᐊᒻᒪ ᐱᒻᒪᕆᐅᔪᓂ ᑭᓪᓕᖏᑦ ᐊᑖᓂ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᒪᑭᒪᑎᑕᔅᓴᐅᔪᑦ ᐃᖃᓗᓕᕆᓂᕐᒧᑦ ᓴᓇᓯᒪᓂᖓ, ᐊᒻᒪ 

ᓴᓇᓯᒪᓂᖓ ᐱᑕᖃᕆᐊᖃᖅᑎᑦᑎᔪᑦ ᐱᕙᓪᓕᐊᑎᑕᐅᓂᖓ ᑭᒡᓕᖃᖅᑎᑕᐅᔪᑦ 

ᓇᓗᓇᐃᕈᑎᖏᑦ ᑎᑎᕋᖅᓯᒪᓂᖏᑦ ᐊᕕᑦᑐᖅᓯᒪᔪᓪᓗᐊᑕᒧᑦ ᐃᖃᓗᓕᕆᓂᕐᒧᑦ. 

o ᖃᐅᔨᓴᖅᑎᓄᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ ᐊᒻᒪ ᖃᐅᔨᓴᓂᕐᒧᑦ ᑎᑎᕋᖅᓯᒪᔪᑦ 

ᐅᕙᓐᖓᑦ CSAS ᑲᑎᒪᓂᐅᔪᓂᑦ ᓂᕆᐅᒋᔭᐅᔪᑦ ᓴᖅᑭᖅᑎᑕᐅᓂᐊᖅᑐᑎ 

ᐅᐊᑦᑎᐊᕈᒃᑲᓐᓂᖅ ᑕᒪᑐᒪᓂ ᐊᕐᕌᒍᒥ. 

 

3. ᐊᐃᕕᖅ 

• ᑲᑎᑦᑐᒋᑦ ᑐᓴᖅᑎᑦᑎᒍᑕᐅᓯᒪᔪᑦ ᓄᓈᖅᑕᐅᔪᑦ ᐊᐃᕕᕐᓄᑦ ᐃᓗᐊᓂ ᓄᓇᕗᑦ ᓇᔪᖅᑕᖓᓂ 

2025/2026 ᐊᕐᕌᒍᖓᓄᑦ ᒫᓐᓇᐅᔪᒥᑦ 0. ᑭᓯᐊᓂᓕ, 2025/2026-ᒥ ᐊᐃᕝᕙᒃᑐᕕᓃᑦ 

ᐅᖃᖅᓯᒪᔪᑦ ᑐᓴᖅᑎᑦᑎᔾᔪᑕᐅᓯᒪᙱᑦᑐᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᑕᖏᐸᓗᒃᖢᒋᑦ ᓄᓇᓕᖕᓂ 

ᓄᓇᕗᓗᒃᑖᒥ.  

• 2025/2026-ᒥ ᑲᑎᓕᒫᖅᖢᒋᑦ ᐅᓂᒃᑲᐅᑕᐅᓯᒪᔪᑦ ᐆᒪᔾᔪᑎᒋᐅᓇᓱᐊᕐᓂᐊᕐᓗᑎᑦ 

ᐊᐃᕝᕕᖅᑕᒥᓃᑦ ᖁᕕᐊᓲᑎᖃᕋᓱᐊᖅᖢᑎᑦ ᐊᖑᔭᕕᓃᑦ 22-ᐅᕗᑦ. 

• ᐅᕙᓂ 2026/2027 ᐊᕐᕌᒍᖓᓄ, 112 ᐊᐃᕖᑦ ᐊᖑᓇᓱᑐᐃᓐᓇᓂᐃᒧᑦ ᑐᔅᓯᕌᖑᓚᐅᖅᑐᑦ 

(ᓴᓪᓕᕐᓂ 83, ᐃᒡᓗᓕᒃ 8, ᐃᖃᓗᐃᑦ 3, ᑲᖏᕐᖠᓂᖅ 3, ᐊᒻᒪ ᓴᓂᕋᔭᒃ 15). 

• ᓄᓇᕗᒻᒥ ᐊᐃᕕᕐᓄᑦ ᑲᑎᒪᔨᕋᓛᑦ ᐃᓄᑦᑎᒍᑦ ᐃᖃᓗᓐᓂ ᕕᕝᕗᐊᕆ 9 ᐊᒻᒪ 10, 2026. ᑖᓐᓇ 

ᓯᕗᓪᓕᖅᐹᖑᓚᐅᖅᑐᖅ ᑲᑎᒪᓂᐅᔪᖅ ᐊᒥᓱᒐᓚᓐᓂᑦ ᐊᕐᕌᒍᓂᑦ ᐃᒪᕐᒥᐅᑕᓕᕆᔨᒃᑯᓐᓂ ᑲᓇᑕᒥ 

ᖃᐅᔨᓴᖅᑎᓂᑦ ᐅᐸᖃᑕᐅᓯᒪᔪᓂᑦ ᐊᒻᒪ ᑲᑎᒪᔨᕋᓛᑦ ᐅᖃᓯᕆᓚᐅᖅᑕᖏᑦ 

ᐃᖅᑲᓇᐃᔮᖑᕋᑖᓚᐅᖅᑐᑦ. ᑲᑎᒪᔨᕋᓛᑦ ᐊᕐᕌᒍᑕᒫᑦ ᖃᓄᐃᓘᖃᑦᑕᕐᓂᖏᓐᓄᑦ 

ᕿᒥᕐᕈᓂᖃᓚᐅᕐᒥᔪᑦ ᓇᓗᓇᐃᔭᖅᑕᐅᓯᒪᔪᓂᑦ ᐊᐃᕖᑦ ᑲᑎᑎᕆᓯᒪᔪᒥ ᐃᖃᓗᒐᓱᖕᓂᕐᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᒧᑦ. 

• ᐊᒥᓲᓂᖏᓐᓄᑦ ᐊᒻᒪ ᐱᑕᖃᕈᓐᓇᕐᓂᖓᐆᒪᔪᓂᑦ ᖃᐅᔨᓴᓂᕐᒧᑦ ᐲᖅᑕᐅᓂᖓ (PBR) 

ᒥᔅᓴᐅᓴᑦᑕᐅᓯᒪᔪᑦ ᑲᓇᑕᒧᑦ ᖁᑦᑎᑦᑐᒥ ᐅᑭᐅᑕᖅᑐᒥ ᐊᑦᓛᓐᑎᒃ ᐊᐃᕖᑦ ᐊᐅᓚᑦᑎᓂᕐᒧᑦ 

ᐊᐃᕕᖏᓐᓂ, ᐊᐅᔭᖓᓂ 2022 CSAS ᖃᐅᔨᓴᖅᑏᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ 

ᓴᖅᑭᖅᑎᑕᐅᓚᐅᖅᑐᑦ ᐅᑦᑑᐱᕆ 2025. 

4. ᐊᕐᕖᑦ 

4a. 2026-ᒥ ᕿᓚᓗᒐᕐᓂᐊᖅᑕᑦ:  

https://csas-scas.dfo-mpo.gc.ca/publications-publications/4ac277bc-0db6-42d0-b151-587169053e63?lang=en
https://csas-scas.dfo-mpo.gc.ca/publications-publications/4ac277bc-0db6-42d0-b151-587169053e63?lang=en
https://csas-scas.dfo-mpo.gc.ca/publications-publications/4ac277bc-0db6-42d0-b151-587169053e63?lang=en


 

• ᑲᑎᓕᒫᖅᖢᒋᑦ ᐊᖑᔭᐅᔪᓐᓇᖅᑐᑦ (TAH) ᑲᓇᓐᓇᖓᓂ ᑲᓇᑕ−ᐱᖓᓐᓇᖓᓂ ᑲᓛᖡᑦ ᓄᓈᑦᑕ 

(ECWG) ᐊᕐᕕᕐᓂᐊᖅᑕᐅᔪᓐᓇᖅᑐᑦ ᓄᓇᕗᑉ ᐃᒪᖏᖕᓂ 5−ᖑᕗᑦ ᐊᕐᕌᒍᒧᑦ. ᑲᑎᓕᒫᖅᖢᒋᑦ 

ᐊᖑᔭᐅᔪᓐᓇᖅᑐᑦ ᑲᑐᔾᔭᐅᕗᑦ ᐊᕕᑦᑐᖅᓯᒪᔪᖅᑎᒍᑦ: 2 ᐊᕐᕌᒍᒧᑦ ᐊᑐᓂ ᕿᑭᖅᑖᓗᖕᒥ ᐊᒻᒪᓗ 

ᑭᕙᓪᓕᕐᒥᓗ, ᐊᒻᒪᓗ 1 ᐊᑕᐅᓯᖅ ᐊᕐᕌᒍ ᕿᑎᕐᒥᐅᓂ.  

• ᐊᑐᓂ ᐊᕕᑦᑐᖅᓯᒪᔪᓂᑦ, ᐊᕐᕕᒐᓱᐊᓂᕐᒧᑦ ᐸᕐᓇᐅᑎᑦ ᐊᑐᓂ ᐊᕐᕕᒐᓱᐊᓂᕐᒧᑦ ᑐᓂᔭᐅᔪᑦ ᐅᑯᓄᖓ 

ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᓐᓂ ᑲᑐᔾᔨᖃᑎᒌᖑᔪᑦ (RWO) ᕿᒥᕐᕈᔭᐅᓗᑎ ᐊᒻᒪ 

ᐃᓱᒪᓕᐅᖅᑕᐅᓗᑎ. ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᓐᓂ ᑲᑐᔾᔨᖃᑎᒌᖑᔪᑦ ᑐᓂᓯᓕᖅᑐᑎ 

ᐃᓱᒪᓕᐅᖅᑕᖏᓐᓂ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᐊᒻᒪ ᓄᓇᕗᑦ ᑐᙵᕕᒃ ᑎᒥᖓᑦ (NTI). 

ᓄᓇᕗᑦ ᑐᙵᕕᒃ ᑎᒥᖓᑦ ᐱᔭᕇᖅᓯᑎᓪᓗᒋᑦ ᓴᒃᑯᓂᑦ ᖄᖅᑕᔫᓕᓐᓂ ᐃᓕᓐᓂᐊᓂᕐᒧᑦ, DFO 

ᑐᓂᓯᔪᑦ ᐃᒪᕐᒥᐅᑕᓂᑦ ᐆᒪᔪᓂᑦ ᐃᖃᓗᒐᓱᐊᓂᕐᒧᑦ ᓚᐃᓴᓐᓯᒥᑦ ᐊᕐᕕᒐᓱᐊᖅᑐᓄᑦ ᑳᐱᑕᖓᓄᑦ 

ᐊᑐᓂ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᓐᓄᑦ ᐊᖏᖅᑕᐅᓯᒪᔪᓄᑦ ᐊᖑᓇᓱᐊᓂᕐᒧᑦ,  

• ᕿᑭᖅᑕᓂ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔩᑦ (QWB) ᐊᒻᒪ ᕿᑎᕐᒥᐅᑦ ᐊᕕᑦᑐᖅᓯᒪᔪᒥᑦ ᐆᒪᔪᓕᕆᔩᑦ 

ᑲᑎᒪᔨᖏᑦ (KRWB) ᓂᕆᐅᓐᓂᖃᖅᑐᑦ ᐱᓗᑎ ᐊᕐᕕᒐᓱᐊᓂᕐᒧᑦ ᐸᕐᓇᐅᑎᓂᑦ ᕿᒥᕐᕈᔭᐅᓗᑎ ᐊᒻᒪ 

ᐃᓱᒪᓕᐅᕐᓗᑎ ᐊᒡᒋᖅᑐᓂᑦ ᐱᓇᓱᐊᕈᓯᕐᓂᑦ. ᖃᐅᔨᒪᔭᐅᖏᑦᑐᖅ ᒫᓐᓇᐅᔪᒥᑦ ᑭᕙᓪᓕᕐᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓂᐊᕐᒪᖔᑕ ᐊᕐᕕᒐᓱᐊᓂᕐᒧᑦ ᐸᕐᓇᐅᑎᓂᑦ ᕿᒥᕐᕈᔭᐅᓗᑎ ᐊᒻᒪ 

ᐃᓱᒪᓕᐅᕈᑕᐅᓗᑎ.  

• DFO ᐊᑐᐃᓐᓇᐅᔪᑦ ᐃᑲᔪᕐᓗᑎ ᓄᐊᑕᐅᓂᖏᓐᓄᑦ ᐊᖑᓇᓱᓂᕐᒧᑦ ᑐᑭᓯᒋᐊᕈᑎᓂᑦ ᐊᒻᒪ ᐆᒪᔪᓂ 

ᖃᐅᔨᓴᓂᕐᒧᑦ ᖃᐅᔨᓴᕋᔅᓴᓂᑦ ᖃᐅᔨᓴᖅᑎᓄᑦ ᖃᐅᔨᓴᖅᑕᐅᓗᑎ.  

4b. ᐊᕐᕖᑦ ᐊᐅᓚᑕᐅᖃᑎᒌᒍᑕᐅᓂᖏᑦ:  

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᒪᑭᒪᔪᓐᓇᖁᓪᓗᒋᑦ ᐊᒥᓲᓂᖏᑦ 

ᐃᖃᓗᓕᕆᓂᕐᒧᑦ ᑐᙵᕕᖓ ᐋᖅᑭᒃᓱᐃᔭᕆᐊᖃᖅᑎᑦᑎᕗᖅ ᑭᒡᓕᖃᖅᑎᑕᐅᔪᑦ ᓇᓗᓇᐃᕈᑎᖏᑦ 

ᑎᑎᕋᖅᓯᒪᓂᖏᑦ (LRP) ᐊᕕᑦᑐᖅᓯᒪᔪᓂ ᐃᖃᓗᓕᕆᕙᒃᑐᓂᑦ. ᐅᐊᑦᑎᐊᕈᓯᒪᔪᒥᑦ, 

ᐱᕙᓪᓕᐊᑎᑕᐅᓂᖓ LRPs ᐅᑯᓄᖓ ECWG ᐊᕐᕕᓂᑦ ᐃᖃᓗᓕᕆᓂᕐᒧᑦ ᐱᒡᒐᓇᓚᐅᖅᑐᖅ, 

ᐱᔾᔪᑎᒋᓪᓗᒍᖃᖓᑕᓲᒃᑯᑦ ᖃᐅᔨᓴᕐᓂᐅᔪᑦ ᐱᖃᓯᐅᔾᔨᔪᓐᓇᖏᒻᒪᑕ ᐊᖏᔪᒻᒪᕆᒻᒥ ᓄᓇᖓᓂ 

ᐅᖓᓯᓐᓂᖏᓐᓄᑦ.  

• ᑭᐅᔭᐅᓪᓗᑎ DFO ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑐᔅᓯᕋᐅᑦ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᓂᕐᒧᑦ, 

DFO CSAS ᐱᕙᓪᓕᐊᓂᖓ ᐱᓕᕆᐊᖑᓚᐅᖅᑐᖅ. ᖃᐃᖅᑯᔭᐅᓯᒪᔪᑦ ᐃᓚᒋᔭᐅᔪᑦ 

ᐱᖃᓯᐅᔾᔨᓚᐅᖅᑐᑦ ᐃᓄᐃᑦ ᐊᐅᓚᑦᑎᖃᑎᒌᓂᕐᒧᑦ ᑭᒡᒐᖅᑐᐃᔩᑦ ᐅᕙᓐᖓᑦ ᓄᓇᕗᑦ (NWMB ᐊᒻᒪ 

NTI) ᐊᒻᒪ ᓄᓇᕕᒃ (ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᒪᑭᕝᕕᒃ ᑯᐊᐳᕇᓴᓐ)  

• CSAS ᖃᐅᔨᓴᖅᑎᓄᑦ ᑭᐅᔾᔪᑎᖓ ᑎᑎᕋᖅᓯᒪᔪᑦ ᑭᒃᑯᑐᐃᓐᓇᕐᓄᑦ ᐃᓄᓐᓄᑦ ᐊᑐᐃᓐᓇᐅᓕᖅᑐᑦ 

ᐊᒻᒪ ᐱᔭᐅᔪᓐᓇᖅᑐᑦ ᐅᕙᓐᖓᑦ CSAS ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓ: ᖃᐅᔨᓴᐃᓂᕐᒧᑦ ᑭᐅᔾᔪᑎᖓ 

2025/032. 

ᐃᖃᓗᐃᑦ: 

 

1. ᐃᖃᓗᒃᑑᑦᑎᐊᖅ:  

• ᓯᕗᓂᐊᒍᑦ ᐊᕐᕌᒍᖓᓂ ᐃᖃᓗᓕᕆᓂᕐᒧᑦ ᑲᑎᒪᓂᖃᓚᐅᖅᑐᑦ ᐋᒡᒌᓯ 2025 ᐅᕙᓂ ᕿᑎᕐᒥᐅᑦ 

ᓂᖀᑦ ᑎᒥᖓᑦ ᐃᖃᓗᓕᕆᕕᒻᒥ, DFO ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑎᖏᑦ 

ᑲᑎᒪᖃᑎᒋᓚᐅᖅᑕᖏᑦ ᐃᖃᓗᒐᓱᐊᖅᑏᑦ ᐱᑕᖃᖅᑎᑦᑎᓗᑎ ᓄᑖᓂ ᐱᒻᒪᕆᐅᓂᖏᓐᓄᑦ ᑎᑎᕋᕐᕕᑦ 

ᑎᑎᕋᖅᑕᐅᓗᑎ ᐃᖃᓗᑦᑕᐅᔪᓂᑦ, ᐃᖃᓗᑦᑕᐅᒋᐊᖏᑦᑐᑦ ᐃᖃᓗᑦᑕᐅᔪᑦ, ᐊᒻᒪ ᐃᒋᑕᐅᔪᓂᑦ 

ᑐᑭᓯᒋᐊᕈᑎᓂᑦ.  

https://csas-scas.dfo-mpo.gc.ca/publications-publications/018a2c37-dfc7-4ce4-90f5-bf27b259d397?lang=en
https://csas-scas.dfo-mpo.gc.ca/publications-publications/018a2c37-dfc7-4ce4-90f5-bf27b259d397?lang=en


 

• ᐃᖃᓗᓐᓂ ᑮᓇᐅᔭᓕᐅᕋᓱᐊᓂᕐᒧᑦ ᐃᖃᓗᒐᓱᐊᕐᓂᖃᓚᐅᖅᑐᑦ ᑕᓪᓕᒪᓂᑦ ᓇᒦᓐᓂᖏᓐᓂ 

ᐊᐅᔭᖓᓂ 2025, ᑕᑯᔅᓴᐅᑎᑦᑎᔪᑦ ᑲᑎᑦᑐᒋᑦ 48,442 ᑭᓗᒍᕌᒻ (ᐅᖁᒪᐃᓐᓂᕆᒐᔪᑦᑕᖓ). 

ᑎᑎᕋᖅᓯᒪᔪᑦ ᐊᑖᓂ ᓇᓗᓇᐃᔭᐃᔪᑦ ᐊᒡᒍᑐᖅᓯᒪᓪᓗᑎ.  

ᐃᓂᖓ ᐊᖑᓇᓱᖕᓂᕐᒧᑦ 

ᓲᕆ ᑰᖓ 6,479 ᑭᓗᒍᕌᒻ 

ᕼᐊᓗᒃᕕᒃ (30-ᒪᐃᔪᔅ) ᑰᖓ 5,000 ᑭᓗᒍᕌᒻ 

ᐃᖃᓗᒃ ᑰᖓ 15,082 ᑭᓗᒍᕌᒻ 

ᔭᐃᑯ ᑰᖓ 16,880 ᑭᓗᒍᕌᒻ 

ᓛᓯᐊᓐ ᑰᖓ 5,001 ᑭᓗᒍᕌᒻ 

ᑲᑎᑦᑐᒋᑦ ᐃᖃᓗᑦᑕᐅᔪᑦ (ᐅᖁᒪᐃᓐᓂᕆᒐᔪᑦᑕᖓ 

ᑭᓗᒍᕌᒻᓂᑦ) 

48,442 ᑭᓗᒍᕌᒻ 

• DFO ᓂᕆᐅᑦᑐᑦ ᑲᑎᒪᑎᑦᑎᓗᑎ ᐃᖃᓗᑦᑑᑦᑎᐊᖅ ᐃᖃᓗᐃᑦ ᐃᓚᒋᓕᐅᔾᔭᐅᓯᒪᔪᑦ 

ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᑲᑎᒪᔨᕋᓛᑦ ᐊᕐᕌᒍᑕᒫᑦ ᑲᑎᒪᓂᖓᓄᑦ ᒫᓐᓇᐅᔪᒥᑦ 

ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ. ᖃᓄᐃᓐᓂᕆᕋᑖᓚᐅᖅᑕᖏᑦ ᐊᐅᖏᑎᒍᑦ ᐊᒻᒪ ᐅᖓᓯᒃᑐᒃᑯᑦ 

ᖃᐅᔨᓴᕐᓂᐅᔪᑦ ᓇᓗᓇᐃᖅᓯᔪᑦ ᐃᖃᓗᑦᑑᑦᑎᐊᖅ ᐃᖃᓗᓐᓂᑦ ᑮᓇᐅᔭᓕᐅᕋᓱᐊᓂᕐᒧᑦ ᑲᑎᓐᖓᔪᑦ 

ᐃᖃᓗᒡᒍᑕᐃᑦ ᐃᖃᓗᓕᕆᓂᐅᔪᖅ. ᑖᒃᑯᐊ ᖃᐅᔨᔭᐅᔪᑦ ᑐᑭᒧᐊᖅᑎᑦᑎᓂᐊᖅᑐᑦ 

ᐅᖃᐅᓯᐅᓂᖏᓐᓄᑦ ᓈᒻᒪᓛᖑᔪᓂᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᒥᑦ ᐊᒡᒋᖅᑐᒥᑦ ᑲᑎᒪᓂᐅᔪᒥᑦ. 

2. ᐸᓐᓂᖅᑑᖅ: 

• 2025/2026 ᐊᐅᔭᖓᓂ ᐃᖃᓗᓕᕆᓂᖅ ᐸᓐᓂᖅᑑᖅ ᐃᑭᖓᓂ ᓴᖅᑭᑎᑦᑎᓚᐅᖅᑐᑦ ᑲᑎᑦᑐᒋᑦ 

ᖃᓂᒋᔭᖏᓐᓂ 15,048 ᑭᓗᒍᕌᒻ ᐅᖁᒪᐃᓐᓂᓪᓗᐊᑕᖏᑦ ᐃᖃᓗᐃᑦ ᐸᓐᓂᖅᑑᒥ ᐃᖃᓗᓕᕆᕕᒻᒥᑦ, 

ᐊᒻᒪ 132 ᑭᓗᒍᕌᒻ ᐅᖁᒪᐃᓐᓂᓪᓗᐊᑕᖏᑦ ᐅᑭᐅᒃᑯᑦ ᐃᖃᓗᓕᕆᓂᕐᒥᑦ ᒫᓐᓇᒧᑦ ᑎᑭᑦᑐᒍ. 

ᐸᕐᓇᐃᓂᕐᒧᑦ ᐊᒻᒪ ᐊᑐᐃᓐᓇᕈᖅᐸᓪᓕᐊᓂᐃᕐᒧᑦ ᐱᓕᕆᐊᖑᓕᖅᑐᑦ ᐊᕐᕌᒍᖓᓄᑦ ᑐᖏᓕᖓᓄᑦ 

ᓄᓇᓕᒻᒧᑦ ᐃᖃᓗᒐᓱᐊᓂᕐᒧᑦ ᐸᕐᓇᐅᑦ(CFP) ᐱᓕᕆᐊᓐᖓᐅᑦ ᐱᓕᕆᐊᖅ. 

 

3. ᑭᕙᓪᓕᖅ:  

• 2025/2026 ᐊᐅᔭᖓᓂ ᑮᓇᐅᔭᓕᐅᕋᓱᐊᓂᐃᒧᑦ ᐃᖃᓗᓐᓂᑦ ᐃᖃᓗᑦᑕᐅᔪᓂᑦ ᑭᕙᓪᓕᕐᒥᑦ 

ᐊᕕᑦᑐᖅᓯᒪᔪᒥᑦ ᖃᓂᒋᔭᖓᓃᓚᐅᖅᑐᑦ 16,719 ᑭᓗᒍᕌᒻ (ᐅᖁᒪᐃᓐᓂᓪᓗᐊᑕᖓ) 

ᑐᓴᖅᑎᑦᑎᒍᑕᐅᔪᑦ ᓄᓈᖅᑕᐅᔪᑦ ᐅᕙᓂ ᑭᕙᓪᓕᖅ ᐅᑭᐅᑕᖅᑐᒥ ᓂᖀᑦ ᑲᖏᕐᖠᓂᕐᒥᑦ. 

• 2025−ᒥᑦ, ᐱᖓ)ᖓᑦ ᐊᕐᕌᒍᖓ ᓂᐱᒃᑯᑦ ᐅᖓᓯᑦᑐᒃᑯᑦ ᖃᐅᔨᓴᕐᓂᖅ ᑲᔪᓯᓚᐅᖅᑐᖅ ᑲᖏᕐᖠᓂᕐᒥᑦ 

ᑲᔪᓯᔪᓂᑦ ᐃᑲᔪᖅᑕᐅᓪᓗᑎ ᐊᒻᒪ ᖃᐅᔨᓴᓂᕐᒧᑦ ᓴᓇᓯᒪᓂᖓ ᐅᑯᓇᖓᑦ ᑲᖏᕐᖠᓂᖅ HTO ᐊᒻᒪ 

ᑭᕙᓪᓕᕐᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (KWB). 

• 55 ᐃᖃᓗᐃᑦ ᐊᒻᒪ 31 ᑲᓛᖦᖡᑦ ᓄᓈ ᐆᒐᖏᑦ ᑲᖏᕐᖠᓂᕐᒥᑦ ᓂᕕᖓᑖᓕᖅᑕᐅᓚᐅᖅᑐᑦ 

ᐃᓚᖃᖅᑐᑎ ᒥᑭᔪᓂᑦ ᓂᐱᒃᑯᑦ ᖃᐅᔨᓴᐅᑎᓂᑦ ᖃᐅᔨᒪᓂᐊᕐᓗᒋᑦ ᐆᒪᔪᐃᑦ ᓅᖃᑦᑕᕐᓂᖏᓐᓄᑦ. 

ᐅᓪᒥᒧᑦ ᑎᑭᑦᑐᒍ, 120 ᐃᖃᓗᐃᑦ ᐊᒻᒪ 49 ᑲᓛᖦᖡᑦ ᓄᓈ ᐆᒐᐃᑦ ᓂᕕᖓᑖᓕᖅᑕᐅᓯᒪᔪᑦ. 

• ᐃᑲᔪᖅᑕᐅᓪᓗᑎ ᒪᕐᕉᓐᓄ ᓄᓇᓕᒻᒥ ᐱᓕᕆᔨᓄᑦ, ᐊᔾᔨᒌᖏᑦᑐᑦ ᖃᐅᔨᓴᐅᑏᑦ ᐋᖅᑭᑦᑕᐅᓚᐅᖅᑐᑦ 

ᐃᒪᐅᑉ ᐊᕙᑎᖓᓂ ᖃᓂᒋᔭᖓᓂ ᑲᖏᕐᖠᓂᖅ, ᐱᖃᓯᐅᑎᓪᓗᑎ 33 ᓂᐱᒃᑯᑦ ᖃᐅᔨᓴᐅᑏᑦ 

ᑎᑎᕋᖅᑕᐅᓪᓗᑎ ᓅᖃᑦᑕᕐᓂᖏᑦ ᓂᕕᖓᑖᓖᑦ ᐃᖃᓗᐃᑦ, 1 ᐃᒪᕐᒥ ᑐᓵᔾᔪᑎ ᓂᐱᓕᐅᕆᓪᓗᓂ 

ᐅᒥᐊᕐᔪᓂᑦ ᐃᖏᕋᖃᑦᑕᖅᑐᓂᑦ, ᐊᒻᒪ 7 ᐆᓇᕐᓂᖓᓄᑦ ᐊᒻᒪ ᖃᐅᔨᒪᓂᖓᓄ ᖃᐅᔨᓴᐅᑏᑦ. 

o ᓂᐱᓄᑦ ᖃᐅᔨᓴᐅᑏᑦ ᐋᖅᑭᑦᑕᐅᓚᐅᖅᑐᑦ 2024−ᒥᑦ ᐱᔭᐅᒃᑲᓐᓂᓚᐅᖅᑐᑦ. ᑐᑭᓯᒋᐊᕈᑏᑦ 

ᐃᖃᓗᐃᑦ ᓅᖃᑦᑕᕐᓂᖏᓐᓄᑦ ᑐᓂᔭᐅᓂᐊᖅᑐᑦ ᓄᓇᓕᒻᒧᑦ ᐊᑐᐃᓐᓇᐅᓕᕈᑎ. 



 

• ᒥᑭᔫᑎᕋᓛᓄᑦ ᐊᐅᑦᑕᔫᓂᑦ ᐊᒻᒪ ᓱᕈᓇᖅᑐᓂᑦ ᖃᐅᔨᓴᕐᓂᖅ ᑲᔪᓯᓚᐅᖅᑐᖅ 2025−ᒥᑦ 

32 ᑎᓱᖃᑦᑕᖅᑐᑦ ᐃᖃᓗᐃᑦ ᐃᖃᓗᑦᑕᐅᓚᐅᖅᑐᑦ ᑕᐃᔮᓇ ᑰᖓᓂ. ᖃᐅᔨᓴᕐᓂᐅᔪᖅ 

ᖃᐅᔨᓴᕐᓂᖃᖅᑐᖅ ᑖᒃᑯᐊ ᐃᖃᓗᐃᑦ ᐱᖃᑦᑕᕐᒪᖔᑕ ᒥᑭᔫᑎᕋᓛᓂᑦ ᐊᐅᑦᑕᔫᓂᑦ ᑎᒥᖏᓐᓃᑦᑐᓂᑦ. 

o DFO ᓄᐊᑦᑎᓚᐅᕐᒥᔪᑦ 1 ᐃᓯᐅᕋᓕᑦᑖᑦ, 31 ᑲᓛᖦᖡᑦ ᓄᓈ ᐆᒐᐃᑦ, 31 ᑲᓇᔪᐃᑦ, 

29 ᐃᖃᓗᕋᓛᑦ, ᐊᒻᒪ ᒥᑭᔫᑎᕋᓛᑦ ᐆᒪᔪᐃᑦ ᖃᓂᒋᔭᖓᓂ ᑲᖏᕐᖠᓂᖅ ᖃᐅᔨᓴᖅᑕᐅᓪᓗᑎ 

ᖁᕝᕙᓯᓐᓂᖏᓐᓂ ᐃᒪᕐᒥ ᒥᑭᔫᑎᕋᓛᑦ ᐊᐅᑦᑕᔫᑦ. ᖃᓄᐃᓐᓂᕆᔭᖏᑦ ᑕᕝᕙᓐᖓᑦ 

ᐃᖅᑲᓇᐃᔮᖑᔪᑦ ᑐᓂᔭᐅᓂᐊᖅᑐᑦ ᓄᓇᓕᒻᒧᑦ ᐊᑐᐃᓐᓇᐅᓕᕈᑎ. 

• DFO ᐃᑲᔪᓱᖅᑕᐅᓚᐅᖅᑐᑦ ᐅᑯᓄᖓ KWB ᐊᒻᒪ ᑲᖏᕐᖠᓂᖅ HTO to ᑲᔪᓯᑎᑕᐅᓗᓂ ᐃᒪᕐᒥ 

ᐃᖃᓗᓐᓂᑦ ᓂᕕᖓᑖᓕᖅᑕᐅᓂᖏᓐᓄᑦ/ᖃᐅᔨᒪᔭᐅᓂᖏᓐᓄᑦ, ᒥᑭᔫᑎᕋᓛᑦ ᐊᐅᑦᑕᔫᑦ/ᓱᕈᓇᖅᑐᑦ, 

ᐊᒻᒪ ᐃᖃᓗᐃᑦ ᓂᕆᖃᑦᑕᖅᑕᖏᑦ ᐊᒻᒪ ᓂᕿᖏᑕ ᐊᒥᐊᖏᓐᓂ ᖃᐅᔨᓴᕐᓂᐅᔪᑦ 2026−ᒥᑦ.  

o DFO ᐃᑲᔪᓱᖅᑕᐅᓚᐅᕐᒥᔪᑦ ᐅᑯᓇᖓᑦ ᑲᖏᕐᖠᓂᖅ HTO ᐊᒥᓲᓂᖏᓐᓄᑦ 

ᖃᐅᔨᓴᕐᓂᖃᕐᓗᑎ ᑕᐃᔮᓇ ᑰᖓᓂ ᐃᖃᓗᖏᓐᓂ ᐊᒥᓲᓂᖏᓐᓂ ᐱᒋᐊᖅᑐᓂ 2026 

ᑐᓐᖓᓂᖃᖅᑐᖅ ᑮᓇᐅᔭᖃᖅᑎᑕᐅᓂᕐᒧᑦ. ᓄᓇᓕᐅᔪᖅ ᓴᖅᑭᑎᑦᑎᕋᑖᓚᐅᖅᑐᑦ 

ᐃᓱᒫᓘᑎᓂᑦ ᐱᔾᔪᑎᖃᖅᑐᓂᑦ ᐊᒥᓲᓂᖏᓐᓄᑦ ᖃᓄᐃᓐᓂᕆᔭᖏᓐᓂ ᐱᔾᔪᑎᒋᓪᓗᒍ 

ᓱᕈᓇᖅᑐᓄᑦ ᐊᒻᒪ ᓯᓚᖓᓄᑦ ᖃᓄᐃᓕᓂᖃᖅᑎᑦᑎᔪᓄᑦ.  

 

ᑲᓛᖦᓕᑦ ᓄᓈᓐᓂ ᓇᑖᕐᓇᕐᓂᒃ (ᖃᓕᕋᓕᖕᓂᑦ):  

 

1. ᐸᓐᓂᖅᑑᖅ ᐃᑭᖓᓂ ᖃᓕᕋᓕᓕᕆᓂᕐᒧᑦ ᐊᐅᓚᑦᑎᕕᐅᓂᖓ (CSTMA) 

• DFO ᐱᓚᐅᖅᑐᑦ ᑐᔅᓯᕋᐅᒻᒥᑦ ᐅᕙᓐᖓᑦ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (PHTA), 

ᐊᕐᕌᒍᒧᑦ ᐊᓯᐊᓅᖅᑕᑕᑕᐅᓗᑎ ᐊᑐᖅᑕᐅᓯᒪᖏᑦᑐᑦ 2025 ᖃᓕᕋᓕᓐᓄᑦ ᑰᑕᖏᑦ 2026−ᒧᑦ, 

ᐊᖏᖅᑕᐅᓚᐅᖅᑐᖅ ᐊᒻᒪ ᑐᓴᐅᒪᔾᔪᑎᒋᔭᐅᓪᓗᓂ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ 

ᐊᐃᕐᕆᓕ 10, 2026. ᒪᓕᑦᑐᒋᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑰᑕᐃᑦ ᐊᕐᕌᒍᒧᑦ ᐊᓯᐊᓅᖅᑕᐅᔪᑦ 

ᒪᓕᒐᖏᑦ ᐊᑦᓛᓐᑎᒃ ᑲᓇᑕᒥ, ᐃᖃᓗᒐᓱᐊᖅᑏᑦ ᐱᔪᓐᓇᖅᑎᑕᐅᔪᑦ ᐊᕐᕌᒍᒍᒧᑦ ᐊᓯᐊᓅᖅᑕᐅᓗᑎ 

ᑎᑭᓯᒪᔪᓄᑦ 75 ᑕᓐᔅ (ᐅᕝᕙᓘᓐᓃᑦ 15% ᐅᑯᓇᓂ 2025 ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ 

(TAH)) 2026 ᐊᕐᕌᒍᖓᓄᑦ, ᓴᖅᑭᑎᑦᑎᔪᑦ 575 ᑕᓐᔅ TAH ᖃᓕᕋᓕᓐᓂᑦ ᐸᓐᓂᖅᑑᖅ ᐃᑭᖓᓂ 

ᖃᓕᕋᓕᓕᕆᓂᕐᒧᑦ ᐊᐅᓚᑦᑎᕕᐅᓂᖓ (CSTMA). 

• ᐅᖓᑖᓂ 80 ᐃᖃᓗᒐᓱᐊᖅᑏᑦ ᐊᑎᓕᐅᖅᓯᒪᔪᑦ ᐊᑖᓂ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᓚᐃᓴᓐᓯᖓᓂ ᐃᓚᒋᔭᐅᖃᑕᐅᓗᑎ CSTMA ᐃᖃᓗᓕᕆᓂᕐᒥᑦ. ᐅᓇᐅᓕᖅᑎᓪᓗᒍ ᐊᐃᕐᕆᓕ 27, 

2026, 555 ᑕᓐᔅ ᖃᓕᕋᓕᓐᓂᑦ (ᐅᖁᒪᐃᓐᓂᓪᓗᐊᑕᖏᑦ) ᓄᓈᖅᑕᐅᓯᒪᔪᑦ, ᐊᒻᒪ 

ᐃᖃᓗᓕᕆᓂᐅᔪᖅ ᑲᔪᓯᕙᓪᓕᐊᔪᖅ. 

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑎᖏᑦ ᐊᑐᖅᑐᑦ ᐅᖓᓯᑦᑐᒥᒃ 

ᐃᖅᑲᒥᒃ ᑕᕐᕆᔮᒃᓴᓕᐅᕈᑎ ᓇᕆᐊᓕᓐᓂᒃ ᓇᓚᐅᑦᑖᖅᑕᐅᖁᓪᓗᒋᑦ ᐊᒥᓲᓂᖏᑦ ᖃᓕᕋᓖᑦ 

ᐸᖕᓂᖅᑑᑉ ᑲᖏᖅᑐᐊᓗᐊᓂ ᐊᒻᒪᓗ ᖃᐅᔨᓴᖅᑕᐅᓗᑎᑦ ᐊᒃᑐᐃᓂᖃᕐᓂᖓ 

ᐃᖃᓗᓱᐊᖅᑕᐅᕙᙱᑦᑐᑦ ᐱᔭᐅᔪᑦ ᑐᖁᕙᑦᑐᑦ ᐃᖃᓗᒡᔪᐊᑦ ᐊᒥᓲᓂᖏᑦ. ᐱᓕᕆᐊᖅ 

ᐱᒋᐊᓚᐅᖅᓯᒪᔪᖅ 2023-ᒥ ᐊᒻᒪᓗ ᑲᔪᓯᓂᐊᖅᓯᒪᓪᓗᓂ 2026-ᒧᑦ. 

2. ᐊᕕᑦᑐᖅᓯᒪᓂᖓ ᐃᒪᖓ 0A ᓄᓇᕗᑉ ᐃᒪᖓᓂ 

• ᒥᓂᔅᑕ ᓴᓂᕐᕙᐃᓯᒪᔪᖅ 100 ᑕᓐᔅ ᐅᕿᖏᓐᓂᓕᖕᒥ ᑲᑎᑦᑐᒋᑦ ᐃᖃᓗᒃᑕᐅᔪᓐᓇᖅᑐᓂ (TAC) 

ᐊᑯᑭᑦᑐᑦ ᖃᓕᕋᓕᖏᓐᓂᖕᓂ ᐊᑦᓛᓐᑎᒃ ᓂᒋᐊᓂ ᐃᖃᓗᓕᕆᓂᕐᒧ ᑲᑐᔾᔨᖃᑎᒌᓂ (NAFO) 

ᐊᕕᒃᑐᖅᓯᒪᔪᖅ 0A−ᒥ ᓯᒡᔭᖅᐸᓯᖕᓂ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧ 2026 ᐊᒻᒪᓗ 2027 

ᐃᖃᓗᒐᓱᖕᓂᐅᑉ ᐃᓗᐊᓂ. 



 

• ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑐᓂᓯᓯᒪᔪᑦ ᓚᐃᓴᓐᓯᓂᑦ ᓄᓇᓕᖓᓄ ᒥᑦᑎᒪᑕᓕᒃ ᐊᒻᒪ 

ᑲᖏᖅᑐᒑᐱᒃ ᑰᑕᖏᓐᓄᑦ 2 ᑕᓐᔅ ᐊᒻᒪ 15 ᑕᓐᔅ, ᑐᖏᓕᕇᓐᓂᖓᑎᒍᑦ 2026 ᐅᑭᐅᒃᑯᑦ 

ᐃᖃᓗᒐᓱᐊᓂᕐᒧᑦ. ᐃᖃᓗᒐᓱᐊᕐᓂᖅ ᑲᔪᓯᕙᓪᓕᐊᔪᖅ. 

ᐃᖃᓗᒡᒍᑕᐅᓂᖏᑦ ᐃᓚᒍᑕᖏᑦ: 

 

• ᓅᕖᐱᕆ 9, 2022-ᖑᑎᓪᓗᒍ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑲᑐᔾᔨᓚᐅᖅᓯᒪᔪᑦ ᑐᒃᓯᕋᐅᑎᒥᓂᒃ ᑎᒍᒥᐊᖅᑎᓄᑦ ᐊᑐᐊᒐᕋᓛᑦ ᐊᓯᔾᔨᖅᑕᐅᖁᔭᐅᓪᓗᑎᑦ 

ᐃᖃᓗᓕᕆᓂᕐᒧᑦ (ᑕᒪᐃᓐᓄᑦ) ᐊᑐᐊᒐᕋᓛᓂᒃ ᓇᓗᓇᐃᖅᓯᔪᒪᓪᓗᑎᑦ ᑭᖑᓪᓕᕐᒥᒃ ᐊᒥᓱᑦ 

ᐃᖃᓗᖃᕐᕕᐅᔪᑦ ᒪᓕᒋᐊᖃᖅᑎᑕᐅᒐᔭᖅᑐᑦ ᐃᖃᓗᒐᓱᐊᖅᑕᐅᔾᔪᑎᖏᑦ ᐊᒥᓲᓂᖏᑦᑕ 

ᑎᑎᕋᖅᓯᒪᓂᖏᑦ (ᑎᑎᕋᖅᓯᒪᓂᖏᑦᑕ ᐃᓚᖏᑦ 6.1-6.3) ᐃᖃᓗᓕᕆᓂᖅ ᐱᖁᔭᖅ ᒪᓕᖦᖢᒍ. 

ᐱᖃᓯᐅᔾᔨᓚᐅᖅᓯᒪᔪᑦ ᐃᖃᓗᐃᑦ ᑲᑎᙵᐅᖅᑐᑦ ᐊᒥᓲᓂᖏᑦ ᐃᖃᓗᒃᑑᑦᓯᐊᕐᒥ ᐊᒻᒪᓗ ᐸᖕᓂᖅᑑᑉ 

ᑲᖏᖅᑐᐊᓗᐊᓂ ᐊᒻᒪᓗ ᐅᑭᐅᖅᑕᖅᑐᒥ ᐊᒻᒪᓗ ᑐᑭᒧᐊᑦᑐᒥᒃ ᕿᕐᓂᖅᑕᓖᑦ ᑭᖑᒃᐸᑦ ᑲᓇᓐᓇᑉ 

ᖃᐅᔨᓴᕐᕕᐅᓲᕐᒥ.  

• ᐃᖃᓗᐃᑦ ᐊᒥᓲᓂᖏᑦ ᑲᑎᙵᐅᖅᑐᑦ ᑎᑎᕋᖅᓯᒪᓂᖃᕈᑎᓕᒃ ᐱᖁᔭᖅᑎᒍᑦ ᒪᓕᒋᐊᓕᖏᑦ 

ᖃᑦᑏᓐᓇᕈᓗᐊᖁᓇᒋᑦ ᐃᖃᓗᐃᑦ ᐊᒥᓲᓂᖏᑦ ᓇᓗᓇᐃᖅᑕᐅᓯᒪᔪᑦ ᐊᑐᐊᒐᕋᓛᕐᓂᒃ ᐊᒥᓲᓂᖏᑦ 

ᓄᖑᓗᐊᖅᑕᐃᓕᒪᖁᓪᓗᒋᑦ ᒪᑭᒪᐃᓐᓇᕐᓂᐊᕐᒪᑕ ᐊᒻᒪᓗ ᐋᖅᑭᒃᓱᐃᓗᑎᑦ ᐊᒻᒪᓗ ᐊᑐᓕᖅᑎᑦᑎᓗᑎᑦ 

ᐊᒥᓱᕈᕆᐊᖅᓯᒃᑲᓐᓂᕐᓂᕐᒧᑦ ᐸᕐᓇᐅᑎᖏᑦ ᐊᒥᓲᓂᖏᑦ ᑲᑎᙵᐅᖅᑐᓂᑦ ᖃᑦᑏᓐᓇᕈᕆᐊᖅᓯᒪᔪᑦ 

ᑕᕝᕗᖓ ᐅᕝᕙᓘᓐᓃᑦ ᐊᑦᑎᓐᓂᓪᓕᖅᓯᒪᔪᑦ ᑭᒡᓕᖃᖅᑎᑕᐅᔪᑦ ᓇᓗᓇᐃᕈᑎᖏᑦ ᑎᑎᕋᖅᓯᒪᔪᑦ.  

• ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᐅᓂᒃᑳᓕᓚᐅᖅᑐᑦ 

ᑖᔅᓱᒥᖓ ᑐᒃᓯᕋᐅᑎᒥ ᐃᖃᓗᒃᑑᑦᓯᐊᕐᒥ ᐃᖃᓗᐃᑦ ᐊᑐᓕᖅᑎᑦᑎᕙᓪᓕᐊᓂᖅ ᐃᖃᓗᓕᕆᓂᑉ 

ᐊᐅᓚᑕᐅᓂᖓᑕ ᐸᕐᓇᐅᑎᖓᓂᒃ ᐱᓕᕆᔩᑦ ᑲᑎᒪᔨᕋᓛᖏᖕᓄᑦ ᔫᓂ 2023-ᖑᑎᓪᓗᒍ ᐊᒻᒪᓗ 

ᐸᖕᓂᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᖕᓄᑦ ᔪᓚᐃ 2023-ᒥ, 

ᐃᑲᔪᖅᑐᖅᑕᐅᓗᐊᖅᑐᓂ ᑕᒪᐃᓐᓄᓕᒫᖅ ᓇᓗᓇᐃᖅᑕᐅᓪᓗᓂ ᐸᖕᓂᖅᑑᑉ ᑲᖏᖅᑐᐊᓗᐊᓂ ᐊᒻᒪᓗ 

ᐃᖃᓗᒃᑑᑦᓯᐊᕐᒥ ᐃᖃᓗᐃᑦ ᐊᒥᓲᓂᖏᑦ ᐊᒥᓲᓪᓗᑎᑦ ᐃᖃᓗᐃᑦ ᑲᑎᙵᐅᖅᑐᑦ ᓈᓴᐅᑎᖃᕐᓂᖏᑦ.  
o ᑖᒃᑯᐊ ᐃᖃᓗᒡᒍᑏᑦ ᐊᑐᖅᑎᑕᐅᑉᐸᑕ ᐃᖃᓗᒡᒍᑎᓄᑦ ᐃᓚᒍᑕᖏᓐᓄᑦ, ᐊᐅᓚᑦᑎᓂᕐᒧᑦ 

ᐊᓯᔾᔩᓂᖃᑦᑕᐅᑎᒋᒐᔭᖏᑦᑐᑦ ᐃᖃᓗᒡᒍᑎᓄᑦ ᐃᓱᒪᒋᔭᐅᔪᑦ ᖃᓄᐃᖏᑎᐊᖅᑐᑎ ᐊᒻᒪ 

ᒫᓐᓇᐅᔪᒥᑦ ᐊᐅᓚᑦᑎᓂᕐᒧᑦ ᐃᖃᓗᓕᕆᓂᕐᒧᑦ ᒪᑭᒪᑎᑕᔅᓴᐅᓪᓗᓂ.  

• ᔫᓂ 26, 2024-ᖑᑎᓪᓗᒍ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑐᒃᓯᕋᓚᐅᖅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᖕᓄᑦ ᐃᓱᒪᓕᐅᖁᔨᓪᓗᑎᑦ ᑲᑎᒪᔩᑦ 

ᐱᔪᓐᓇᐅᑎᖃᕐᒪᖔᕐᒥᒃ ᐊᖏᖅᓯᓗᑎᑦ ᐸᕐᓇᐅᑎᓂᑦ ᓴᓂᕐᕙᐃᓗᑎᑦ ᐊᒥᓲᓂᖏᑦ ᐊᒥᓲᓪᓗᑎᑦ 

ᐃᖃᓗᐃᑦ ᑲᑎᙵᐅᕐᓂᖏᖕᓄᑦ ᒪᓕᑦᑐᒍ ᐃᖃᓗᐃᑦ ᑲᑎᙵᐅᖅᑐᑦ ᐊᒥᓲᓂᖏᑦᑕ 

ᑎᑎᕋᖅᑕᐅᓯᒪᔪᖁᑎᖏᖕᓂ.  

• ᔪᓚᐃ 22, 2024-ᖑᑎᓪᓗᒍ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑭᐅᓚᐅᖅᓯᒪᔪᑦ ᑖᔅᓱᒧᖓ 

ᑐᒃᓯᕋᐅᑎᒧᑦ ᐃᓱᒪᓕᐅᖁᔭᐅᓯᒪᔪᒧᑦ ᓇᓗᓇᐃᖅᓯᓪᓗᑎᑦ ᑲᑎᒪᔨᐅᔪᑦ ᐃᓱᒪᒋᔭᖃᓲᑦ ᐊᐅᓚᔾᔪᓯᕐᒥᒃ 

ᓴᓂᕐᕙᐃᓗᑎᑦ ᑲᑎᙵᐅᖅᑐᑦ ᐊᒥᓲᓂᖏᑦ ᐊᒥᓲᓂᕋᖅᑕᐅᓲᑦ ᐃᖃᓗᐃᑦ ᑲᑎᙵᐅᖅᖢᑎᒡᒎᖅ 

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᕝᕕᑉ ᐃᓗᐊᓂ ᐊᐅᓚᑦᑎᖑᓯᐅᒻᒪᑦ 

ᐊᒻᒪᓗ ᑐᒃᓯᕋᖅᖢᙱᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑐᓴᐅᒪᑎᑦᑎᖃᑦᑕᕐᓗᑎᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᖕᓂᒃ ᐃᓚᓯᒐᐃᒍᑎᑦ ᐃᖃᓗᐃᑦ 

ᑲᑎᙵᐅᖅᑐᑦ ᐊᒥᓲᓂᖏᑦ ᑕᐃᑲᓃᑦᑐᓂᑦ ᓄᓇᕗᑦ ᓄᓇᑖᕐᕕᖓᓂ ᐅᕝᕙᓘᓐᓃᑦ ᓄᓇᕗᑦ ᐊᑭᐊᓂ 

ᐃᒪᖏᖕᓂ ᐊᒥᓲᓂᕋᖅᑕᐅᔪᑦ ᐃᖃᓗᐃᑦ ᑲᑎᙵᔪᑦ ᐊᒥᓲᓂᖏᖕᓂ. 

• ᔮᓐᓄᐊᕆ 2025-ᒥ ᑐᑭᓯᒋᐊᕈᑏᑦ ᐅᑭᐅᖅᑕᖅᑐᒥ ᑭᖑᒃᐸᐃᑦ ᒥᒃᓵᓄᑦ ᑕᐃᑲᓂ ᑲᓇᓐᓇᑉ 

ᖃᐅᔨᓴᕐᕕᐅᓲᕐᒥ ᑕᒪᒃᑯᐊ ᐊᒥᓲᓂᖏᑦ ᐃᓚᒋᔭᐅᕗᑦ ᐊᖏᓂᖅᓴᒃᑲᓐᓂᕐᓂᒃ ᑲᑎᙵᐅᖅᑐᑦ 

ᐱᔭᕆᑐᓕᖅᖢᓂ, ᐊᒻᒪᓗ ᑕᐃᒪᐃᓐᓂᖏᖕᓄᑦ ᐅᓪᓗᒥᐅᔪᖅ ᐊᒥᓲᓂᖏᑦ ᑕᒫᓂ 



 

ᓇᓗᓇᐃᔭᕐᕕᐅᓯᒪᔪᒥ ᐊᒻᒪᓗ ᑐᕌᖓᓂᖃᖅᑐᑦ ᑭᒡᓕᖃᖅᑎᑕᐅᓂᖏᑦ ᓇᓗᓇᐃᖅᑕᐅᓯᒪᔪᑦ 

ᑎᑎᕋᖅᑕᐅᓯᒪᓪᓗᑎᑦ ᐊᑐᖅᑕᐅᔭᕆᐊᑐᔾᔮᒍᓐᓃᕐᒪᒡᒎᖅ. ᑕᒪᒃᑯᐊ ᑐᑭᓯᒋᐊᕈᑏᑦ 

ᖃᐅᔨᒪᓕᖅᑎᓪᓗᑎᒍᑦ, ᑐᓴᕆᐊᕐᕕᖃᖅᑐᖃᕆᐊᓕᒃ ᑎᒍᒥᐊᖅᑎᐅᔪᓂᒃ ᐊᒻᒪᓗ ᐱᔪᓐᓇᐅᑎᖃᖅᑐᓂᒃ 

ᓇᓗᓇᐃᖅᓯᓚᐅᙱᓐᓂᑦᑎᓐᓂ ᑕᒪᒃᑯᐊ ᒥᓲᓂᖏᑦ ᐊᖏᔫᓂᕋᕈᓐᓇᖁᓪᓗᒋᑦ ᓄᑖᑦ ᑐᒃᓯᕋᐅᑎ 

ᑲᑎᙵᐅᖅᑐᑦ ᐊᒥᓲᓂᖏᑦ ᐋᖅᑭᒃᓱᖅᓯᒪᓂᕆᖁᔭᐅᓂᖓ ᐅᓂᒃᑲᐅᑕᐅᓚᐅᙱᓐᓂᖓᓂ 

ᑐᒃᓯᕌᖑᓗᓂ. ᑕᐃᒪᐃᓐᓂᖓᓄᑦ, ᐅᑭᐅᖅᑕᖅᑐᒥ ᐊᒻᒪᓗ ᕿᕐᓂᖅᑕᒥᒃ ᓴᓂᒧᑦ ᐊᒥᐊᓕᓐᓂᒃ 

ᑭᖑᒃᐸᓂ ᑲᓇᓐᓇᑉ ᖃᐅᔨᓴᕐᕕᐅᓲᕐᒥ ᐲᖅᑕᐅᓯᒪᓕᖅᑐᖅ ᑭᖑᓪᓕᕐᒥᒃ ᐊᒥᓲᓂᖏᑦ ᐊᒥᓱᑦ ᐃᖃᓗᐃᑦ 

ᑲᑎᙵᐅᖅᓯᒪᓂᖏᓐᓂᒃ.  

• ᑐᒃᓯᕋᐅᑎ ᓇᓗᓇᐃᖅᑕᐅᖁᓪᓗᒋᑦ ᑕᒪᒃᑯᐊ ᐊᒥᓲᓂᖏᑦ ᐊᒥᓲᓂᕋᖅᑕᐅᔪᑦ ᐃᖃᓗᐃᑦ ᐊᒥᓲᓂᖏᑦ 

ᓴᖅᑭᖅᑎᑕᐅᒃᑲᓐᓂᓚᐅᖅᓯᒪᔪᖅ ᑲᓇᑕᒥ ᒐᔨᑦ, ᐊᕕᑦᑐᖅᓯᒪᓂᖓ I, ᐅᑦᑑᐱᕆ 12, 2024-

ᖑᑎᓪᓗᒍ, 30−ᓄᑦ ᐅᓪᓗᓄᑦ ᑭᒃᑯᑐᐃᓐᓇᕐᓄᑦ ᐅᖃᐅᓯᖃᕐᕕᐅᔪᓐᓇᖅᑎᑕᐅᓪᓗᑎᑦ ᐃᓄᐃᑦ 

ᐃᓱᓕᑦᑕᕐᕕᖃᖅᑎᑕᐅᓪᓗᓂ ᓅᕖᐱᕆ 11, 2024-ᒥ. ᐃᓱᒫᓘᑎᖃᕐᓂᕋᖅᑐᖃᓚᐅᙱᓚᖅ 

ᓇᓗᓇᐃᖅᑕᐅᓗᑎᑦ ᑕᒪᒃᑯᐊ ᐃᖃᓗᐃᑦ ᑲᑎᙵᐅᕐᓂᖏᑦᑕ ᐊᒥᓲᓂᕋᖅᑕᐅᒍᑎᑦ ᑭᒃᑯᑐᐃᓐᓇᐃᑦ 

ᐅᖃᐅᓯᖃᕐᕕᒃᓴᖃᖅᑎᓪᓗᒋᑦ. 

• ᑐᒃᓯᕋᖅᑕᐅᕐᖓᖅᑐᓄᑦ ᖃᖓᒃᑰᓂᖏᑦ ᐱᖃᓯᐅᔾᔨᓯᒪᓗᑎᒃ ᑕᒪᒃᑯᓂᖓ ᐱᑕᖃᕐᕕᐅᔪᓂ 

ᒪᓕᒐᖅᑎᒍᑦ ᐊᑐᖅᑕᐅᓪᓗᓂ ᓴᖅᑭᑕᐅᓂᖓ ᑲᓇᑕᒥ ᒐᔨᑦ, ᐃᓚᖓ II ᐅᑭᐊᒃᓵᖅ 2025-ᒥ. 

ᑭᖑᕙᕐᓂᖃᖅᓯᒪᔪᑦ ᐱᕙᓪᓕᐊᑎᑕᐅᓂᖓ ᐊᒻᒪ ᓴᖅᑭᖅᑎᑕᐅᓂᖏᑦ ᑲᓇᑕᒥ ᒐᔨᑦ, ᐃᓚᖓ II, 

ᖃᖓᒃᑰᓂᖓ ᖃᐅᔨᒪᔭᐅᖏᑦᑐᖅ ᒫᓐᓇᐅᔪᒥᑦ.  

• ᐅᑭᐅᑕᖅᑐᒧᑦ ᐃᖃᓗᒡᒍᑎᓄᑦ ᐃᓚᒍᑕᖏᑦ ᓴᖅᑭᖅᑎᑕᐅᓯᒪᔪᑦ ᑐᔅᓯᕌᖑᑎᓪᓗᒍ ᒪᑭᕝᕕᒃ ᐊᒻᒪ 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ. ᑐᕌᒐᕆᔭᖏᑦ ᑲᑎᒪᔨᕋᓛᑦ ᓴᖅᑭᑎᑦᑎᓗᑎ 

ᐊᕕᑦᑐᖅᓯᒪᔪᒧᑦ ᐊᑐᐊᒐᕐᓂᑦ ᐅᑯᓄᖓ FSP ᐅᑭᐅᑕᖅᑐᒧᑦ ᐊᒻᒪ ᖃᓄᖅ ᐊᑐᖅᑕᐅᓂᖓᓄᑦ 

ᐊᐅᓚᑦᑎᖃᑎᒌᓐᓂᕐᒧᑦ ᐃᓱᒪᒋᔭᐅᔪᓂᑦ. ᕕᕝᕗᐊᕆᒥ 2026 ᑲᑎᒪᔨᕋᓛᑦ ᓯᕗᓪᓕᖅᐹᖓᓂ 

ᑲᑎᒪᓂᖃᓚᐅᖅᑐᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ FSP ᐱᕙᓪᓕᐊᓂᖏᑦ 

ᑎᒥᐅᑉ ᐃᓗᐊᓃᑦᑐᓂ DFO ᐱᕙᓪᓕᐊᓂᖓ, DFO ᖃᐃᖅᑯᐃᓐᓇᖃᑦᑕᖅᑕᖏᑦ NWMB 

ᐃᖅᑲᓇᐃᔭᖅᑎᖏᑦ ᐅᐸᖃᑕᐅᓗᑎ ᑖᒃᑯᓄᖓ ᑲᑎᒪᓂᐅᔪᓄᑦ ᐊᒻᒪ ᐱᑕᖃᖅᑎᑦᑎᓗᑎ 

ᐊᑦᑐᐊᓂᖃᖅᑐᓕᒫᓂᑦ ᑎᑎᕋᖅᓯᒪᔪᓂᑦ.  

 

 

ᐱᕙᒌᑕᖅᑕᖓ ᐆᒪ: ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ, ᐅᑭᐅᑕᖅᑐᒧᑦ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

 

ᑐᓂᓯᓂᕐᒧᑦ ᐅᓪᓗᖓ: ᒪᐃ 15, 2026 


